
ABSTRAK

Objektif kajian ini adalah untuk melihat tahap pelaksanaan pendidikan multibudaya dalam kalangan guru sekolah
rendah di Negeri Sembilan. Reka bentuk kajian ini berdasarkan pendekatan penyelidikan kuantitatif dengan
menggunakan kaedah survei. Kajian survei ini menggunakan soal selidik yang telah diadaptasi iaitu Borang Soal
Selidik Kajian Pendidikan Multibudaya sebagai instrumen utama bagi mengumpul data berkaitan kajian ini.
Kaedah persampelan rawak berstrata telah digunakan di mana 927 orang guru sekolah kebangsaan daripada 103
buah sekolah di seluruh daerah di Negeri Sembilan telah dipilih sebagai responden. Indek kebolehpercayaan
Alpha Cronbach bagi soal selidik bagi mengukur semua aspek dalam kajian ini adalah antara 0.742 hingga 0.934.
Pengumpulan data kajian ini dilakukan dengan menggunakan aplikasi google form. Data kajian ini dianalisis
menggunakan perisian SPSS versi 26.0. Dua jenis statistik digunakan iaitu statistik deskriptif dan statistik
inferensi. Statistik deskriptif iaitu frekuensi, peratusan, min dan sisihan piawai digunakan bagi menghuraikan
profil responden dan menjawab persoalan kajian. Statistik inferensi, iaitu MANOVA Satu-Hala dan Regresi
Berganda digunakan untuk menguji hipotesis kajian. Kajian ini mendapati tahap pelaksanaan guru berkaitan
Pendidikan Multibudaya adalah pada tahap sederhana (min=4.148; s.p.=0.520). Adalah didadapti juga bahawa
terdapat perbezaan yang signifikan tahap pelaksanaan pendidikan multibudaya dari aspek integrasi isi kandungan,
pembinaan ilmu pengetahuan, pedagogi saksama, pengurangan prejudis dan pemerkasaan budaya sekolah dan
struktur sosial berdasarkan jantina guru di mana nilai Wilks” A =0.975, F (5, 921) =4.761 dan p=0.001 (p<0.05).
Pelaksanaan Pendidikan Multibudaya di sekolah boleh membina sikap tolak ansur serta solidariti dalam kalangan
pelajar yang mempunyai pelbagai kepercayaan, status sosial, kumpulan etnik dan tahap kecerdasan.

Kata kunci: Multibudaya, guru, sekolah rendah

ABSTRACT

The objective of this study is to see the level of implementation of multicultural education among primary school
teachers in Negeri Sembilan. The design of this study is based on a quantitative research approach using survey
methods. This survey study uses a questionnaire that has been adapted which is the Multicultural Education Study
Questionnaire Form as the main instrument for data collection related to this study. A stratified random sampling
method was used where 927 national schoolteachers from 103 schools in all districts in Negeri Sembilan were
selected as respondents. Cronbach's Alpha reliability index for the questionnaire to measure all aspects in this
study is between 0.742 to 0.934. Data collection for this study was done using the google form application. The
data of this study was analyzed using SPSS software version 26.0. Two types of statistics are used, namely

descriptive statistics and inferential statistics. Descriptive statistics ie frequency, percentage, mean and standard
deviation are used to describe the profile of the respondents and answer the research questions. Inferential
statistics, namely One-Way MANOVA and Multiple Regression were used to test the research hypothesis. This
study found that the implementation level of teachers related to Multicultural Education is at a moderate level
(mean=4.148; s.p.=0.520). It is also adapted that there is a significant difference in the implementation level of
multicultural education from the aspects of content integration, knowledge building, fair pedagogy, reduction of
prejudice and empowerment of school culture and social structure based on gender where the value of Wilks' 1 =
0.975, F (5, 921) = 4.761 and p=0.001 (p<0.05). The implementation of Multicultural Education in schools can
build an attitude of tolerance and solidarity among students who have various beliefs, social status, ethnic groups
and intelligence levels.

Keywords: Multicultural Education, teacher, primary school

PENGENALAN

Malaysia merupakan sebuah negara yang mempunyai kepelbagaian kaum dan agama. Tiga kaum
terbesar adalah Melayu, Cina dan India diikuti oleh etnik minoriti termasuk Orang Asli di Semenanjung
Malaysia serta Orang Asal di Malaysia Timur iaitu Iban, Melanau, Kadazan dan lain-lain (JZ Nun
Ramlan & Maarof, 2014). Kerajaan Malaysia sangat berhati-hati dalam menangani isu-isu yang
melibatkan antara kaum bagi mengelakkan sebarang kejadian yang boleh menimbulkan tragik dan
keganasan (Awang-Shuib et al., 2017). Risiko atau sikap perkauman dalam kalangan masyarakat
pelbagai kaum adalah semakin membimbangkan. Berdasarkan laporan Berita Harian bertarikh 22
September 2018, Timbalan Menteri di Jabatan Perpaduan Negara dan Kesejahteraan Sosial dipetik
sebagai berkata bahawa kerajaan menyedari aspek perpaduan dalam kalangan masyarakat berbilang
kaum di negara ini masih rapuh dan perlu diperkukuhkan. Perkara atau isu kecil boleh menggugat
keharmonian masyarakat di negara ini.

Di sekolah, pelajar dilihat lebih selesa untuk berada bersama-sama dengan rakan-rakan mereka
yang terdiri daripada kaum yang sama. Ini kerana pelajar-pelajar tersebut bersekolah di sekolah berbeza
aliran iaitu Sekolah Kebangsaan (SK), Sekolah Jenis Kebangsaan Cina (SJKC) dan Sekolah Jenis
Kebangsaan Tamil (SJKT) (Ahmad, 2014). Bahasa yang menjadi pilihan adalah bahasa ibunda etnik
masing-masing (Vellymalay, 2014). Sehubungan itu, perpaduan kaum perlu dijadikan matlamat asas
dalam mengurus negara (Abdullah et al., 2016). Kelebihan multietnik dan budaya yang ada ini juga
perlu dimanfaatkan walaupun pada masa yang sama ianya adalah satu perkara yang sangat mencabar
(Ahmad, 2014).

Berbeza dengan negara-negara seperti Indonesia dan Thailand melaksanakan konsep asimilasi
sepenuhnya untuk membentuk sebuah identiti kebangsaan tunggal secara paksaan, namun Malaysia
telah memilih jalan yang berbeza iaitu perpaduan dalam kepelbagaian dan keterangkuman (inklusif)
dan pada masa yang sama, memastikan kesaksamaan untuk semua rakyat (Ahmad, 2014). Ini adalah
melalui konsep yang diperkukuhkan dalam perlembagaan yang membawa maksud bahawa masyarakat
menerima kepelbagaian etnik, agama dan kepercayaan dengan ciri keterangkuman serta harus membina
rasa saling hormat-menghormati dan saling menerima sebagai asas kepada kepercayaan dan kesepaduan
yang kukuh.

Pelajar yang terdiri daripada berlainan budaya mempunyai cara tersendiri bagi menangani
kefahaman mereka terhadap sesuatu isu dalam pengajaran dan pembelajaran di bilik darjah (Bennet et
al., 2018). Mereka juga menghabiskan lebih satu per empat daripada masa di sekolah, maka di sinilah
tempat yang paling sesuai untuk memupuk perpaduan. Melalui interaksi dengan individu dari pelbagai
latar belakang sosioekonomi, agama dan kaum, murid belajar memahami, menerima serta menghargai
kepelbagaian. Maka perkongsian nilai dan pengalaman dapat dibina untuk masa depan Malaysia (KPM,
2013).

Sesungguhnya, pendidikan adalah merupakan cara yang terbaik untuk mencapai kefahaman
dan saling hormat-menghormati (O’Grady et al., 2011). Maka, peranan guru menjadi sangat besar
kerana mereka adalah merupakan agen yang penting untuk berinteraksi bersama-sama dengan murid
dan pelajar mempunyai latar belakang dari pelbagai budaya (Robson, 2019). Merujuk kepada Pelan
Pembangunan Pendidikan Malaysia, dua pertiga daripada 410, 000 orang jumlah keseluruhan guru
berada pada umur bawah 40 tahun (KPM, 2013). Dalam Pelan Pembangunan Pendidikan Malaysia ada

dinyatakan bahawa 60 peratus daripada guru ini akan mengajar dalam tempoh 20 tahun dan 40 peratus
dalam tempoh 30 tahun (KPM, 2013). Justeru itu, kompetensi budaya dalam kalangan guru menjadi
semakin penting sebagai sebahagian sistem penyampaian kurikulum pendidikan (Arruzza & Chau,
2021).

Selaras dengan perubahan tersebut maka adalah penting bagi kajian ini dijalankan untuk
mengenal pasti tahap pengetahuan, pelaksanaan dan kepentingan multibudaya dalam kalangan guru
sekolah rendah di Malaysia. Ini bertujuan untuk membantu pihak kerajaan khususnya Kementerian
Pendidikan Malaysia untuk merangka program bagi meningkatkan profesionalisme dalam kalangan
guru terutamanya dari aspek multibudaya di Malaysia.

PENYATAAN MASALAH

Tiga objektif Dasar Perpaduan Negara (Kementerian Perpaduan Negara [KPN], 2021) adalah yang
pertama untuk mengukuhkan perpaduan dan integrasi nasional berteraskan Perlembagaan Persekutuan
dan Rukun Negara, kedua membentuk identiti nasional dengan semangat jati diri, patriotik, prihatin,
toleransi, saling menghormati dan bertanggungjawab dan ketiga melahirkan rakyat Malaysia yang
menghargai dan mengamalkan perpaduan. Dalam Dasar Perpaduan Negara (KPN, 2021) ini dinyatakan
10 perkara yang dikategorikan sebagai isu di dalam defisit sosial termasuklah isu pendidikan iaitu
ketidakseragaman aliran, kandungan dan penyampaian sistem pendidikan.

Bukan sahaja melalui Dasar Perpaduan Negara, kerajaan Malaysia juga mengambil kira
agenda perpaduan yang perlu diperkukuhkan lagi dalam kalangan pelajar. Ini dinyatakan di
dalam Pelan Pembangunan Pendidikan Malaysia (2013-2025) iaitu di dalam salah satu
daripada 5 Aspirasi Sistem seperti yang telah pun diterangkan oleh pengkaji sebelum ini.
Keberadaaan murid di sekolah sekurang-kurangnya 8 jam sehari bersama-sama guru dan rakan-
rakan, menjadikan sekolah sebagai satu medium yang sangat penting dalam memupuk
perpaduan (Husin & Dawi, 2019). Melalui interaksi dengan individu-individu yang
mempunyai jurang dari segi sosio-ekonomi, agama, dan latar belakang etnik, murid akan
belajar untuk memahami, dan menerima dengan terbuka segala perbezaan (KPM, 2013).

Banyak usaha yang dilaksanakan dalam menyokong ke arah usaha mencapai matlamat
perpaduan ini. Antara lain, Kementerian Pendidikan menyediakan program seperti Rancangan
Integrasi Murid Untuk Perpaduan (RIMUP) namun ianya dilihat kurang berkesan kerana
program-program yang melibatkan interaksi antara kaum dilihat semakin berkurangan.
Kekangan untuk memperluaskan program ini adalah disebabkan oleh peruntukan dana oleh
pihak kerajaan (Hussein & Abdullah, 2018).

Selain daripada itu, Sekolah Wawasan juga telah diluluskan oleh kabinet pada tahun
1997. Sekolah Wawasan adalah sekolah rendah yang berkonsepkan belajar bersama-sama
dalam satu kawasan yang sama tanpa mengira kaum dan agama. Matlamat penubuhan sekolah
ini adalah untuk mewujudkan perpaduan dan integrasi di antara murid yang berlainan etnik dan
agama. la juga untuk melahirkan sifat tolenrasi dan persefahaman yang tinggi dan
menggalakkan integrasi yang maksimum antara semua pelajar melalui perkongsian kemudahan
sekolah dan perlaksanaan aktiviti. Sekolah ini tidak langsung mengubah sistem pembelajaran
yang asal kerana tiap-tiap sekolah mempunyai nama yang tersendiri di samping urusan
pentadbiran dan pengurusan kewangan yang dikendalikan oleh sekolah masing-masing. Selain
itu mereka juga menggunakan kemudahan secara bersama-sama seperti kantin, lapangan
perhimpunan, gelanggang permainan dan padang. Konsep sekolah Wawasan yang Kini
dipraktikkan adalah satu usaha untuk melahirkan anak bangsa Malaysia yang mempunyai
semangat dan bersifat cintakan negara. Walau bagaimanapun, sekolah ini sangat terhad, iaitu
ada sebanyak 5 kompleks seluruh Malaysia. Dua buah kompleks terletak di Perak, satu di
Selangor, satu di Pulau Pinang dan satu lagi di Kedah. Bilangan ini dilihat tidak mewakili
semua negeri yang terdapat di dalam Malaysia.

Usaha-usaha seperti yang dinyatakan di atas telah dilaksanakan oleh Kementerian
Pendidikan Malaysia, namun masih terdapat cabaran yang perlu untuk diatasi dalam
melaksanakan agenda perpaduan negara ini. Berdasarkan rekod Kementerian Pendidikan
Malaysia (2021), peratus penyertaan murid berbangsa Cina dan India di sekolah kebangsaan
mencatatkan trend penurunan sepanjang tahun 2010 hingga 2020. Penyertaan kaum Melayu
dilaporkan pada sekitar 93 peratus sehingga 94 peratus dan adalah merupakan kumpulan
majoriti. Penyertaan murid berbangsa Cina menunjukkan trend penurunan dari 1.17 peratus
pada tahun 2010 kepada 0.73 peratus pada tahun 2020. Manakala peratus penyertaan murid
berbangsa India juga mencatatkan penurunan daripada 3.15 peratus kepada 2.63 peratus dalam
tempoh yang sama.

Data yang diperoleh daripada Jabatan Pendidikan Negeri Sembilan (2022) turut
menunjukkan trend yang sama iaitu berlakunya peningkatan penyertaan murid berbangsa
Melayu di Sekolah Kebangsaan serta penurunan penyertaan kaum Cina dan India di sekolah
tersebut sepanjang 2019 sehingga Julai 2022. Oleh itu, perpaduan dalam kalangan kumpulan
etnik di Malaysia tidak dapat dilaksanakan secara menyeluruh kerana sistem sekolah pelbagai
aliran di negara ini menyebabkan ramai murid-murid dari pelbagai bangsa dan etnik tidak dapat
belajar bersama-sama sambil memupuk perpaduan kaum. Persekitaran ini dikenali dengan
persekitaran homogen (KPM, 2013).

Jabatan Pendidikan Negeri Sembilan (2022) melaporkan bahawa terdapat jurang
pencapaian UPSR dalam kalangan pelajar-pelajar yang bersekolah di Sekolah Kebangsaan dan
Sekolah Jenis Kebangsaan. Data Sekolah Jenis Kebangsaan Tamil menunjukkan pencapaian
minimum kompetensi dalam UPSR 2019 hanya pada 70.03 peratus berbanding SK (74.46
peratus) dan SJIKC (70.39 peratus). Kajian Yong et al. (2018) terhadap keciciran murid sekolah
di Malaysi berpunca daripada pengetahuan guru yang kurang terhadap kepelbagaian latar
belakang pelajar mereka. Apabila ini berlaku murid menjadi tidak berminat terhadap subjek
yang cuba disampaikan oleh guru dalam bilik darjah. Kesannya sudah tentulah kepada
pencapaian akademik pelajar tersebut.

Berdasarkan pernyataan-pernyataan di atas, maka pelbagai langkah perlu diambil untuk
mengekalkan keharmonian dengan menyantuni multibudaya murid. Memandangkan murid-
murid sekolah rendah merupakan medium yang terbaik bagi memupuk kesedaran tersebut,
maka pelbagai langkah perlu diambil dengan memikirkan kaedah atau program yang tidak
memerlukan perbelanjaan yang terlalu besar tetapi berkesan bagi menangani isu ini. Justeru
itu, kajian ini perlu dilaksanakan bagi mengenal pasti tahap pengetahuan, pelaksanaan dan
kepentingan guru terhadap multibudaya di sekolah rendah. Seterusnya, dapatan kajian ini
diharapkan dapat membantu pihak Bahagian Pembangunan Kurikulum untuk menggubal
kurikulum dengan memikirkan kaedah yang perlu diambil untuk mengatasi isu ini nanti.

OBJEKTIF
Kajian ini bertujuan untuk mencapai objektif berikut:

i. mengenal pasti tahap pelaksanaan pendidikan multibudaya dari aspek integrasi isi
kandungan, pembinaan ilmu pengetahuan, pedagogi saksama, pengurangan
prejudis dan pemerkasaan budaya sekolah dan struktur sosial guru sekolah
kebangsaan di Negeri Sembilan.

ii. mengenal pasti sama ada terdapat perbezaan tahap pelaksanaan pendidikan
multibudaya dari aspek integrasi isi kandungan, pembinaan ilmu pengetahuan,
pedagogi saksama, pengurangan prejudis dan pemerkasaan budaya sekolah dan
struktur sosial berdasarkan jantina.

METODOLOGI

Reka bentuk kajian ini menggunakan pendekatan penyelidikan kuantitatif dengan menggunakan kaedah
tinjauan. Kajian tinjauan ini menggunakan soal selidik sebagai insgtrumen utama bagi mengumpul data
atau maklumat berkaitan dengan pengetahuan pendidikan multibudaya, pelaksanaan pendidikan
multibudaya dan kepentingan pendidikan multibudaya daripada perspektif guru sekolah rendah.

Kajian ini membataskan kepada guru-guru yang mengajar di Sekolah Kebangsaan yang
mempunyai pelajar-pelajar terdiri daripada tiga kaum yang utama (Melayu, Cina dan India) di Negeri
Sembilan sahaja. Guru-guru yang terlibat adalah guru-guru yang mengajar Tahap 2 (Tahun 4 hingga
Tahun 6). Mereka dipilih sebagai peserta kajian kerana mempunyai keupayaan untuk mencapai objektif
kajian dan menjawab persoalan kajian. Kajian ini akan menggunakan kaedah persampelan rawak
berstrata. Sampel kajian adalah diambil daripada bilangan sekolah-sekolah kebangsaan harian biasa di
dalam Negeri Sembilan yang mempunyai latar belakang yang berlainan dan dikawal selia oleh Jabatan
Pendidikan Negeri di bawah Kementerian Pendidikan Malaysia. Oleh kerana bilangan sampel berbeza-
beza mengikut daerah di dalam negeri maka kaedah persampelan berstrata amat sesuai digunakan.
(Creswell, 2014). Responden kajian ini terdiri daripada 927 orang guru sekolah kebangsaan daripada
103 buah sekolah di seluruh daerah di Negeri Sembilan dimana seramai 9 orang responden mewakili
setiap sekolah iaitu 3 orang guru yang mengajar Tahun 4, 3 orang mengajar tahun 5 dan 3 orang
mengajar di tahun 6.

Kajian ini menggunkan soal selidik sebagai instrument utama bagi pengumpulan data untuk
menjawab persoalan kajian. Soal selidik kajian ini adalah adaptasi daripada instrumen yang
dibangunkan oleh Gates (2006). Soal selidik yang dibina diuji kesahannya melalui kesahan muka (face
validity) dan kesahan kandungan (content validity). Kajian rintis dijalankan ke atas 59 orang guru bagi
menguji kebolehtadbiran soal selidik dan juga bagi mendapatkan kesahan dan indek kebolehpercayaan
soal selidik. Indek kebolehpercayaan Alpha Cronbach bagi soal selidik bagi mengukur semua aspek
dalam kajian ini adalah antara 0.742 hingga 0.934. Indek kebolehpercayaan Alpha Cronbach ini adalah
tinggi. Berdasarkan kepada pandangan Mohd. Majid (1990) dan Sekaran (1992), maka indeks
kebolehpercayaan item bagi soal selidik ini adalah boleh diterima pakai dan tinggi. Oleh kerana masalah
pandemik Covid 19 yang melanda negara, maka pengumpulan data kajian ini dilakukan dengan
menggunakan aplikasi google form.

Data kajian ini dianalisis menggunakan perisian Statistical Package for the Social Sciences
(SPSS) versi 26.0. Dua jenis statistik digunakan iaitu statistik deskriptif dan statistik inferensi. Statistik
deskriptif menggunakan frekuensi, peratusan, min dan sisihan piawai digunakan bagi menghuraikan
profil responden dan menjawap persoalan persoalan kajian. Statistik inferensi, iaitu MANOVA Satu-
Hala digunakan untuk mengenalpasti sama ada terdapat perbezaan tahap pelaksanaan pendidikan
multibudaya dari aspek integrasi isi kandungan, pembinaan ilmu pengetahuan, pedagogi saksama,
pengurangan prejudis dan pemerkasaan budaya sekolah dan struktur sosial berdasarkan jantina guru.

DAPATAN KAJIAN

Tahap pelaksanaan guru berkaitan pendidikan multibudaya mencakupi lima aspek iaitu aspek
pelaksanaan integrasi isi kandungan, pembinaan ilmu pengetahuan, pedagogi saksama, pengurangan
prejudia dan pemerkasaan budaya sekolah dan struktur sosial. Hasil analisis deskriptif tahap
pelaksanaan pendidikan multibudaya adalah seperti dalam Jadual 1.

Jadual 1 Skor Min, Sisihan Piawai Dan Tahap Pelaksanaan Pendidikan Multibudaya

Aspek Pelaksanaan Guru Berkaitan Pendidikan

Bil Multibudaya Mean S.D Level
1. Pelaksanaan Berkaitan Integrasi Isi Kandungan. 3.955 0.545 Sederhana
5 Pelalfsanaan Berkaitan Pembinaan IImu Pengetahuan 4063 0609 Sederhana
Multibudaya.
Pelaksanaan Berkaitan Pedagogi Saksama Dalam
3 Konteks Pendidikan Multibudaya. 4101 0621 Sederhana
4.  Pelaksanaan Berkaitan Pengurangan Prejudis. 4236 0.635 Sederhana
5 Pelaksanaan Berkaitan Pemerkasaan Budaya Sekolah 4385  0.604 Tinggi

Dan Struktur Sosial.

PELAKSANAAN GURU BERKAITAN PENDIDIKAN

MULTIBUDAYA SECARA KESELURUHAN 4.148 0520 SEDERHANA

Berdasarkan Jadual 1, pelaksanaan pendidikan multibudaya di sekolah rendah di Negeri
Sembilan secara keseluruhannya adalah pada tahap yang sederhana (min=4.148; s.p.=0.490). Analisis
secara terperinci bagi setiap aspek dalam pelaksanaan pendidikan multibudaya menunjukkan bahawa
pelaksanaan berkaitan integrasi isi kandungan, pelaksanaan berkaitan pembinaan ilmu pengetahuan
multibudaya, pelaksanaan berkaitan pedagogi saksama dan pelaksanaan berkaitan pengurangan
prejudis dalam konteks pendidikan multibudaya adalah pada tahap sederhana sahaja. Namun demikian
pelaksanaan berkaitan pemerkasaan budaya sekolah dan struktur sosial adalah pada tahap yang tinggi.

Pelaksanaan pendidikan multibudaya melibatkan lima aspek iaitu aspek integrasi isi
kandungan, pembinaan ilmu pengetahuan, pedagogi saksama, pengurangan prejudis dan pemerkasaan
budaya sekolah dan struktur sosial. Perbandingan kelima-lima aspek atau pembolehubah tersebut
berdasarkan jantina guru dibuat dengan menggunakan ujian MANOVA Satu-Hala bagi menguiji
hipotesis nol yang berikut;

Ho: Tidak terdapat perbezaan yang signifikan tahap pelaksanaan pendidikan multibudaya dari
aspek integrasi isi kandungan, pembinaan ilmu pengetahuan, pedagogi saksama, pengurangan
prejudis dan pemerkasaan budaya sekolah dan struktur sosial berdasarkan jantina guru.

Sebelum analisis MANOVA Satu-Hala dijalankan, penyelidik terlebih dahulu memasti dan
mengesahkan sama ada terdapat multivariate outliers pada data berdasarkan nilai Mahalanobis
Distances. Nilai Mahalanobis Distances maksimum yang diperoleh ialah 19.32. Menurut Pallant (2020),
nilai Mahalanobis Distances maksimum bagi lima pembolehubah bebas mestilah tidak melebihi 20.52.
Justeru, tiada terdapat responden adalah tergolong dalam multivariate outliers.

Penyelidik juga terlebih dahulu menentukan matrik kehomogenan varian-kovarian
(homogeneity of the variance-covariance matrics) menggunakan ujian Box's M (Box's M test).
Ujian Box's M ini penting bagi menentukan sama ada varian-kovarian dalam kalangan
pembolehubah bersandar adalah sama atau sebaliknya, merentasi semua pembolehubah bebas.
Ini merupakan pra-syarat penting bagi ujian MANOVA. Jadual 2 menunjukkan hasil ujian
Box's M.

Jadual 2 Ujian Box’M Perbezaan Pelaksanaan Pendidikan Multibudaya Berdasarkan Jantina

Box’s M Nilai-F dfl df2 Sig.

61.888 4.100 15 2191373.685 0.000

Berdasarkan Jadual 4.20 didapati terdapat perbezaan varian-kovarian yang signifikan dalam
kalangan pembolehubah bersandar untuk semua aras pembolehubah bebas (F=4.100, p=0.000). Dalam
hal ini, Stevens (1986) menegaskan, walaupun matrik kehomogenan varian-kovarian (Ujian Box's M)
adalah signifikan, ia tidak menjadi masalah bagi ujian MANOVA sekiranya saiz sampel adalah besar
dan hampir sama (sampel terbesar/sampel terkecil <1.5) kerana kesan kesilapan jenis I (type | error)
adalah sangat kecil. Dalam kajian ini, bilangan sampel adalah besar dan hampir sama, oleh itu pengujian
hipotesis di atas boleh dilakukan menggunakan ujian MANOVA (Pallant, 2020). Hasil analisis
MANOVA Satu-Hala adalah seperti dalam Jadual 3.

Jadual 3 Analisis MANOVA Sehala Perbezaan Pelaksanaan Pendidikan Multibudaya
Berdasarkan Jantina Guru

Kesan Nilai Wilks’ Nilai DK Antara DK Dalam Sj
Lambda F Kumpulan Kumpulan g
Jantina Guru 0.975 4.761 5 921 0.001

Berdasarkan Jadual 3, didapati bagi perbandingan skor min pelaksanaan pendidikan
multibudaya yang mencakupi aspek integrasi isi kandungan, pembinaan ilmu pengetahuan, pedagogi
saksama, pengurangan prejudis dan pemerkasaan budaya sekolah dan struktur sosial berdasarkan
jantina guru, nilai Wilks’ A=0.975, F (5,921)=4.761 dan p=0.001 (p<0.05). Ini menunjukkan hipotesis
nol (Ho) di tolak. Jadi terdapat perbezaan yang signifikan tahap pelaksanaan pendidikan multibudaya
dari aspek integrasi isi kandungan, pembinaan ilmu pengetahuan, pedagogi saksama, pengurangan
prejudis dan pemerkasaan budaya sekolah dan struktur sosial berdasarkan jantina.

Seterusnya analisis ANOVA berganda (multiple ANOVASs) dilakukan bagi melihat perbezaan
skor min untuk setiap pembolehubah bersandar iaitu pelaksanaan integrasi isi kandungan, pembinaan
ilmu pengetahuan, pedagogi saksama, pengurangan prejudis dan pemerkasaan budaya sekolah dan
struktur sosial berdasarkan jantina guru sebagai lanjutan daripada analisis MANOVA Satu-Hala. Jadual
4 dan 5, menunjukkan hasil analisis ANOVA bagi perbezaan skor min setiap pembolehubah bersandar
iaitu pelaksanaan isi kandungan, pembinaan ilmu pengetahuan, pedagogi saksama, pengurangan
prejudis dan pemerkasaan budaya sekolah dan struktur sosial guru berdasarkan jantina guru.

Jadual 4 Min dan Sisihan Piawai Setiap Aspek dalam Pelaksanaan Pendidikan Multibudaya
Berdasarkan Jantina Guru

Aspek Pelaksanaan Pendidikan

Multibudaya Jantina Min Sisihan Piawai N
1. Pelaksanaan Integrasi Isi Lelaki 3.951 0.586 350
Kandungan Perempuan 3.958 0.520 577
Jumlah 3.955 0.545 927
2. Pelaksanaan Pembinaan limu Lelaki 4.028 0.696 350
Pengetahuan Multibudaya Perempuan 4.084 0.550 577
Jumlah 4.063 0.609 927
3. Pelaksanaan Pedagogi Lelaki 4.050 0.689 350
Saksama Dalam Konteks Perempuan 4.133 0.575 577
Pendidikan Multibudaya Jumlah 4.101 0.621 927
Lelaki 4.145 0.694 350

4. Pelaksanaan Pengurangan Perempuan 4.290 0.590 577
Prejudis Jumlah 4.236 0.635 927
5. Pelaksanaan Pemerkasaan Lelaki 4.368 0.680 350
Budaya Sekolah Dan Struktur ~Perempuan 4.396 0.554 577
Sosial Jumlah 4.385 0.604 927

Jadual 5 Ujian ANOVA Perbandingan Setiap Aspek dalam Pelaksanaan Pendidikan Multibudaya
Berdasarkan Jantina Guru

Pembolehubah — Kesan JKD. DK. MKD Nilai-F Sig. EtaSquare
Bersandar Utama

Pelaksanaan Jantina 0.009 1 0.009

Integrasi Isi Ralat 275.968 925 0' 208 0.031  0.860 0.000
Kandungan Jumlah 275977 926

Pelaksanaan Jantina 0.692 1

Pembinaan lImu 343.803 925  0.692

Multibudaya Jumlah

Pelaksanaan )

Pedagogi Saksama Jantina 1.501 1 1501

Dalam Konteks Ralat 356.729 925 0'386 3.893  0.049 0.004
Pendidikan Jumlah 358.230 926 '

Multibudaya

Pelaksanaan Jantina 4.581 1 4581

Pengurangan Ralat 368861 926 oo 11488 0.001* 0.012
Prejudis Jumlah 373443 926

Pelaksanaan )

Pemerkasaan Jantina 0.164 1 0.164

Budaya Sekolah  Ralat 338500 o hes 0448 0503 0.000
Dan Struktur Jumlah 338.754 '

Sosial

Berdasarkan Jadual 4.23, didapati tidak terdapat perbezaan yang signifikan dari segi
pelaksanaan integrasi isi kandungan dalam kalangan guru sekolah kebangsaan (F (1, ¢25)=0.031, p=0.860;
p>0.025) berdasarkan jantina guru. Ini bermakna pelaksanaan integrasi isi kandungan dalam kalangan
guru lelaki (min=3.951) dan guru perempuan (min=3.958) di sekolah kebangsaan adalah pada tahap
yang sama iaitu tahap sederhana.

Dari segi pelaksanaan pembinaan ilmu pengetahuan multibudaya dalam kalangan guru, juga
didapati tidak terdapat perbezaan yang signifikan dari segi pelaksanaan pembinaan ilmu pengetahuan
multibudaya dalam kalangan guru (F @, g25) =1.861, p=0.173; p>0.025) berdasarkan jantina guru. Ini
bermakna pelaksanaan pembinaan ilmu pengetahuan multibudaya dalam kalangan guru lelaki
(min=4.028) dan guru perempuan (min=4.084) di sekolah kebangsaan adalah pada tahap yang sama
iaitu tahap sederhana.

Dari segi pelaksanaan pedagogi saksama dalam konteks pendidikan multibudaya, juga didapati
tidak terdapat perbezaan yang signifikan dari segi pelaksanaan pedagogi saksama dalam konteks
pendidikan multibudaya (F (1, 925y =3.893, p=0.049; p>0.025) berdasarkan jantina guru. Ini bermakna
pelaksanaan pedagogi saksama dalam konteks pendidikan multibudaya dalam kalangan guru
lelaki(min=4.050) dan guru perempuan (min=4.133) di sekolah kebangsaan adalah pada tahap yang
sama iaitu tahap sederhana.

Sementara, dari segi pelaksanaan pengurangan prejudis dalam konteks pendidikan
multibudaya, juga didapati terdapat perbezaan yang signifikan pelaksanaan pengurangan prejudis dalam
konteks pendidikan multibudaya (F (1, 925) =11.488, p=0.001; p<0.025) berdasarkan jantina guru.

Guru perempuan mempunyai tahap pelaksanaan pengurangan prejudis dalam konteks pendidikan
multibudaya (min=4.290) lebih tinggi berbanding dengan guru lelaki (min=4.145). Walau
bagaimanapun pengaruh jantina terhadap varians pelaksanaan pengurangan prejudis dalam konteks
pendidikan multibudaya dalam kalangan guru kecil (Eta Square=0.012).

Dari segi pelaksanaan pemerkasaan budaya sekolah dan struktur sosial dalam konteks
pendidikan multibudaya, pula didapati tidak terdapat perbezaan yang signifikan dari segi segi
pelaksanaan pemerkasaan budaya sekolah dan struktur sosial dalam konteks pendidikan multibudaya
(F (1, 925) =0.448, p=0.503; p>0.025) berdasarkan jantina guru. Ini bermakna pelaksanaan
pemerkasaan budaya sekolah dan struktur sosial dalam konteks pendidikan multibudaya dalam
kalangan guru lelaki (min=4.368) dan guru perempuan (min=4.396) di sekolah kebangsaan di Negeri
Sembilan adalah pada tahap yang sama iaitu tahap tinggi.

PERBINCANGAN

Ramai ahli pendidik percaya bahawa integrasi isi kandungan itu sendiri adalah merupakan pendidikan
multibudaya, justeru Banks dan Banks (2019) dalam kajian mereka mendapati bahawa guru-guru
matematik dan sains menganggap bahawa mereka tidak terlibat dengan pengajaran pelbagai budaya.
Bagi mereka pendekatan ini hanya direka untuk guru-guru yang mengajar seni bahasa dan sosial sahaja.
Walau bagaimanapun, sebahagian mata pelajaran dilihat mempunyai peluang lebih besar bagi
menerapkan kaeadah ini berbanding yang lain, namun setiap mata pelajaran dan disiplin mempunyai
bahagian yang tertentu untuk menggabungkan kandungan budaya dan etnik ke dalamnya. Ini
berdasarkan kajian yang dilakukan oleh Barry (2013) terhadap guru-guru terlatih bagi matapelajaran
Sains dan mereka menyatakan bahawa amat mudah menggabungkan perkaitan isi kandungan
pengajaran struktur badan manusia dengan bercerita tentang seni Greek dan Itali.

Sesungguhnya, kewujudan peluang untuk kandungan integrasi etnik dan budaya adalah
berbeza-berbeza mengikut setiap subjek. Menurut Omar et al. (2015), keberkesanan pengajaran dan
pembelajaran sesuatu subjek itu merangkumi beberapa perkara seperti motivasi, keperluan dan minat
pelajar, tujuan pembelajaran, mengetahui tahap kematangan pelajar, memahami perbezaan individu,
memerhati kefahaman, integrasi antara pengetahuan sedia ada dengan keaslian dan menjadikan proses
pendidikan sebagai pengalaman yang menggembirakan pelajar. Peluang tersebut juga sentiasa ada bagi
guru untuk menggunakan kandungan bagi meggambarkan konsep, tema dan prinsip dalam kajian sosial,
seni bahasa dan seni muzik. Walaupun isi kandungan selalu disalah ertikan oleh pengamal sekolah
sebagai tidak sesuai untuk mata pelajaran Matematik dan Sains, ia sebenarnya mencakupi bagi
Pendidikan Multibudaya (Banks & Banks, 2019). Cara guru dan murid memberi pandangan serta
berinteraksi juga membantu mereka bukan sahaja menggunakan pengetahuan yang dihasilkan oleh
orang lain tetapi mampu menghasilkan pengetahuan mereka sendiri (Maulod et al., 2017).

Dari aspek pembinaan ilmu pengetahuan pula, apabila dilaksanakan dalam bilik darjah, guru
perlu membantu mereka untuk memahami bagaimana ilmu pengetahuan itu dicipta dan bagaimana ia
dipengaruhi oleh bangsa, etnik dan kedudukan kelas sosial seseorang indidvidu atau kumpulan
(Nigutova, 2018). Menurut Code (1991), faktor-faktor personal, budaya dan sosial mempengaruhi
formulasi ilmu pengetahuan walaupun objektif ilmu pengetahuan itu ideal. Malah, Banks dan Banks
(2019), menyatakakan dalam kajiannya terdapat di kalangan penyelidik sendiri tidak menyedari bahawa
pengalaman peribadi dan kedudukan mereka dalam masyarakat mempengaruhi ilmu pengetahuan yang
mereka hasilkan. Beliau memberi contoh bagaimana ahli-ahli sejarah Amerika Syarikat bersikap bias
terhadap tafsiran yang mereka lakukan dengan menjadikan budaya dan rantau mereka sebagai panduan.
Oleh itu, wajarlah untuk guru membantu murid memahami apa sahaja bentuk ilmu pengetahuan yang
mereka dapati seterusnya dianalisa secara kritikal dan dipersoalkan terlebih dahulu.

Gates (2006) pula menjelaskan bahawa dalam melaksanakan pedagogi saksama, guru
mengamalkan pengajaran responsif budaya iaitu dengan menggunakan bahan-bahan dan latihan-latihan
instruksional dengan menggabungkan aspek-aspek penting yang terdapat dalam keluarga dan budaya
komuniti pelajar mereka. Guru responsif budaya juga menggunakan “pengetahuan budaya, pengalaman
sedia ada, kerangka rujukan dan gaya persembahan pelajar-pelajar pelbagai etnik akan menjadikan
pembelajaran relevan dan berkesan (Gay, 2018). Maka di sinilah terletaknya kebijaksanaan guru
membantu pelajar menggunakan pengetahuan sedia ada, pengalaman dan idea baharu mereka untuk

dipelajari. Pedagogi multibudaya ini juga perlu bersifat inklusif supaya ia boleh digunakan oleh
pelbagai bangsa.

Salah satu daripada matlamat pendidikan multibudaya adalah mengurangkan prejudis dan
memperbaiki hubungan antara bangsa, etnik, agama, budaya dan kumpulan (Banks & Banks, 2019).
Stephan dan Vogt (2004) menegaskan bahawa memperbaiki perhubungan ini adalah satu tugasan yang
dianggap menakutkan kerana elemen-elemen negatif telah berakar umbi dalam sejarah setiap
masyarakat dan jika dibiarkan berterusan tanpa sebarang intervensi, ia akan berterusan dari generasi
ke generasi. Ciri-ciri prejudis ini boleh didapati berdasarkan kumpulan, bangsa, etnik, asal, jantina,
umur, kelas sosial, kasta, status kecacatan, orientasi seksual, agama, bahasa dan rantau malahan kuasa
sosial. Sejarah atau perbezaan fizikal juga kadang kala berpotensi untuk prejudis itu wujud (Nelson,
2016). Justeru, Gates (2006) menegaskan bahawa pengurangan prejudis boleh dilkakukan iaitu dengan
mengenalpasti serta membetulkan amalan pendidikan, polisi dan prosedur yang boleh menimbulkan
rasa perbezaan antara pelajar yang berbeza identiti kaum dan etnik.

Pekasanaan pemerkasaan budaya sekolah dan struktur sosial pula melibatkan penstrukturan
budaya dan organisasi sekolah supaya pelajar yang terdiri daripada multibudaya, etnik, sosio-ekonomi
dan bahasa menerima kesaksamaan (Banks & Banks, 2019). Semua kakitangan sekolah memeriksa dan
mengubah struktur budaya dan sosial yang tedapat di sekolah mereka (Gates, 2006). Amalan-amalan
berkumpulan dan melabel, penglibatan pelajar dalam sukan, pencapaian yang tidak seimbang, kadar
enrolmen yang berbeza di dalam program pendidikan yang istimewa, interaksi antara staf dengan
pelajar merentasi etnik dan bangsa adalah variabel yang sangat penting untuk diperiksa dan dibentuk
semula (Banks & Banks, 2019). Struktur pemerkasaan sekolah memerlukan pembentukan perbezaan
hubungan yang berkualiti antara pelbagai kumpulan dalam sekolah. Hubungan adalah berdasarkan
kebersamaan dan saling hormat menghormati terhadap perbezaan budaya yang boleh dilihat melalui
matlamat peluasan sekolah, norma dan amalan budaya. Sturktur pemerkasaan sekolah juga
memudahkan amalan pendidikan multibudaya dengan menyediakan guru peluang-peluang merancang
dan melaksanakan arahan secara kolektif. Guru juga boleh mencipta struktur demokratik yang memberi
guru, ibu bapa, kakitangan sekolah berkongsi tanggungjawab terhadap pentadbiran sekolah (Banks &
Banks, 2019).

Untuk pemerkasaan ini, sekolah harus dilihat sebagai satu sistem sosial, malahan lebih besar
lagi daripada apa yang kita dapat lihat yang akhirnya nanti menjadi satu institusi dengan struktur sosial
yang saling berkaitan dari segi status, peranan, serta corak interaksi (Banks & Banks, 2019). Budaya
sekolah adalah antara faktor penting yang membawa impak kepada pelajar. Dalam abad ke-21, guru
terlalu menumpukan atau memberi fokus terhadap pembelajaran kolaboratif. Oleh itu, sekolah perlu
membudayakan guru mereka untuk mempunyai pengetahuan menggabungkan multietnik ke dalam
amalan-amalan sosial bagi mencapai keseimbangan dalam kepelbagaian serta perpaduan secara halus.
Menurut Zirkel (2008), iklim perkauman serta sikap prejudis perlu ditukarkan kepada sesuatu yanag
positif kerana ia merupakan aspek penting dalam amalan pendidikan multibudaya. Terdapat beberapa
perkara yang membantu meningkatkan pencapaian sekolah dalam pemerkasaan budaya sekolah.
Menurut Haycock (2001), kepatuhan kepada standard negeri, kurikulum yang mencabar, pertolongan
tambahan kepada pelajar, guru yang cemerlang, dan fokus berterusan terhadap teras akademik adalah
merupakan resepi kejayaan. Bagi murid pula, mereka perlu dibekalkan dengan peluang-peluang melalui
bantuan tambahan oleh pihak sekolah di dalam mencapai standard yang tinggi dan semua guru haruslah
bersifat cemerlang serta memberikan sepenuh komitmen di dalam menghasilkan akademik yang
cemerlang kepada pelajar.

Pelaksanaan Pendidikan Multibudaya di sekolah boleh membina sikap tolak ansur serta
solidariti dalam kalangan pelajar yang mempunyai pelbagai kepercayaan, status sosial, kumpulan etnik
dan tahap kecerdasan (Barsihanor et.al.,2021). Selain daripada itu, Pendidikan Multibudaya ini adalah
merupakan satu usaha yang sistematik dalam membina kefahaman pelajar terhadap realiti masyarakat
majmuk (Sulistiyo & Indartono, 2019). Pelaksanaan Pendidikan Multibudaya juga perlu dilaksanakan
di peringkat awal kanak-kanak kerana mereka perlu dilengkapkan dengan sikap toleransi seawal yang
mungkin (Suri & Chandra, 2021).

IMPLIKASI KAJIAN

Pelaksanaan Pendidikan Multibudaya di sekolah boleh membina sikap tolak ansur serta solidariti dalam
kalangan pelajar yang mempunyai pelbagai kepercayaan, status sosial, kumpulan etnik dan tahap
kecerdasan (Barsihanor et.al.,2021). Selain daripada itu, Pendidikan Multibudaya ini adalah merupakan
satu usaha yang sistematik dalam membina kefahaman pelajar terhadap realiti masyarakat majmuk
(Sulistiyo & Indartono, 2019). Pelaksanaan Pendidikan Multibudaya juga perlu dilaksanakan di
peringkat awal kanak-kanak kerana mereka perlu dilengkapkan dengan sikap toleransi seawal yang
mungkin (Suri & Chandra, 2021).

KESIMPULAN

Hasil kajian telah mendedahkan bahawa guru masih memerlukan lagi pengetahuan yang terhadap
pendidikan multibudaya. Ini berdasarkan dapatan kajian yang menunjukkan bahawa tahap pengetahuan
guru berkaitan pendidikan multibudaya secara keseluruhannya adalah pada tahap yang sederhana. la
juga merupakan faktor utama dan tertinggi yang mempengaruhi pelaksanaan pendidikan multibudaya
di sekolah dan sumbangannya sangat besar. Oleh itu, adalah berguna untuk menyediakan guru dengan
latihan dalam perkhidmatan mengenai pendidikan multibudaya. Dengan cara ini, guru akan mempunyai
pengetahuan penuh tentang pendidikan multibudaya dan mengatur persekitaran pengajaran-
pembelajaran bergantung kepada pendidikan multibudaya.

Adalah dicadangkan agar pihak yang terlibat dalam latihan dalam perkhidmatan samada di
peringkat KPM atau pun Jabatan Pendidikan Negeri dapat merancang dan melaksanakan latihan
berkaitan pendidikan multibudaya kepada guru-guru yang sedang berkhidmat. Pihak Institut Pendidikan
Guru (IPG), dan Fakulti Pendidikan, Universiti Awam juga dicadangkan agar memasukkan elemen atau
subjek pendidikan multibudaya dalam kurikulum latihan perguruan bagi guru-guru sekolah rendah.

